
Annotatsiya. Mazkur maqolada axborot-resurs markazlari faoliyati va oliy ta’lim sifati ko‘rsatkichlari o‘rtasidagi uzviy 
bog‘liqlik ilmiy jihatdan tahlil qilinadi. Tadqiqotda ARMlarning o‘quv va ilmiy resurslar bilan ta’minlash, mustaqil ta’limni 
qo‘llab-quvvatlash, axborot savodxonligi hamda raqamli kompetensiyalarni shakllantirishdagi o‘rni asoslab beriladi. 
Shuningdek, ARM faoliyatining ta’lim sifati, ilmiy natijadorlik va ijtimoiy adolatga ta’siri tizimli yondashuv asosida ochib 
beriladi.

Kalit so‘zlar: axborot-resurs markazlari, oliy ta’lim sifati, ta’lim ko‘rsatkichlari, axborot savodxonligi, mustaqil ta’lim, raqamli 
kompetensiyalar, ilmiy faoliyat, ijtimoiy adolat.

Abstract. This article scientifically analyzes the intrinsic link between the activities of information resource centers and 
indicators of higher education quality. The study substantiates the role of IRMs in providing educational and scientific 
resources, supporting self-directed learning, and fostering information literacy and digital competencies. Furthermore, the 
impact of ARM activities on educational quality, scientific productivity, and social justice is revealed through a systematic 
approach.

Keywords: information and resource centers, higher education quality, educational indicators, information literacy, self-
directed learning, digital competencies, scientific activity, social justice.

Аннотация. В данной статье проводится научный анализ внутренней связи между деятельностью центров 
информационных ресурсов и показателями качества высшего образования. В исследовании обосновывается 
роль ИРЦ в предоставлении учебных и научных ресурсов, поддержке самостоятельного обучения, а также 
развитии информационной грамотности и цифровых компетенций. Кроме того, с помощью системного подхода 
раскрывается влияние деятельности ИРЦ на качество образования, научную продуктивность и социальную 
справедливость.

Ключевые слова: информационно-ресурсные центры, качество высшего образования, образовательные 
показатели, информационная грамотность, самостоятельное обучение, цифровые компетенции, научная 
деятельность, социальная справедливость.

K I R I S H
Axborot-resurs markazlarining ta’lim jarayonidagi vazifalari ijtimoiy jihatdan ham ahamiyatlidir. Ta’lim 

resurslariga teng va erkin kirish imkoniyatini yaratish orqali ARMlar ijtimoiy adolatni ta’minlaydi hamda 

talabalar o‘rtasidagi imkoniyatlar tafovutini kamaytiradi. Bu vazifa oliy ta’lim sifatining ijtimoiy mohiyatini amalga 
oshirishda muhim omil sifatida namoyon bo‘ladi.

O‘ylashimizcha, axborot-resurs markazlarining ta’lim jarayonidagi asosiy vazifalari o‘quv va ilmiy axborot 
bilan ta’minlash, mustaqil ta’limni qo‘llab-quvvatlash, axborot savodxonligini shakllantirish hamda ta’lim sifati 
va ijtimoiy tenglikni ta’minlashdan iboratdir. Ushbu vazifalarning samarali amalga oshirilishi axborot-resurs 
markazlarini oliy ta’lim tizimining strategik tarkibiy qismi sifatida qarashga asos bo‘lib, keyingi bo‘limda ularning 
ta’lim sifati ko‘rsatkichlari bilan o‘zaro bog‘liqligini chuqurroq tahlil qilish zaruratini yuzaga keltiradi.

M A V Z U G A  O I D  A D A B I Y O T L A R  S H A R H I
Axborot-resurs markazlari faoliyatini boshqarish va ularning oliy ta’lim sifati ko‘rsatkichlariga ta’siri masalasi 

ilmiy adabiyotlarda turli nuqtayi nazardan yoritilgan. Mazkur yo‘nalishdagi tadqiqotlar, avvalo, kutubxona-
axborot faoliyatining nazariy asoslari, boshqaruv mexanizmlari va institutsional rivojlanish bosqichlarini tahlil 
qilishdan boshlanadi.

“Kutubxona-axborot faoliyatini boshqarish” asarida M.X. Maxmudov kutubxona-axborot tizimini 
boshqarishning tashkiliy, iqtisodiy va metodik jihatlarini kompleks ko‘rib chiqadi. Muallif kutubxonalarni faqat 
axborot saqlovchi obyekt emas, balki ta’lim jarayonining faol subyekti sifatida talqin qiladi. U boshqaruv 
samaradorligi, resurslardan oqilona foydalanish va xizmat ko‘rsatish sifatining ta’lim natijalariga bevosita 
ta’sirini asoslab beradi. Mazkur yondashuv axborot-resurs markazlarini oliy ta’lim sifatini ta’minlashning muhim 
institutsional bo‘g‘ini sifatida baholash imkonini yaratadi.

“Vatan kutubxonachiligi tarixi: 1-qism” hamda “Vatan kutubxonachiligi tarixi: 2-qism” asarlarida E. 
Oxunjonov milliy kutubxonachilik tizimining shakllanish va rivojlanish bosqichlarini tarixiy manbalar asosida 
tahlil qiladi. Muallif kutubxonalar faoliyatining ijtimoiy-madaniy hamda ma’rifiy vazifalarini ochib berar ekan, 
ularning ta’lim tizimi bilan uzviy aloqasini ko‘rsatadi. Bu tadqiqotlar axborot-resurs markazlari evolyutsiyasini 
tushunishda muhim nazariy asos bo‘lib xizmat qiladi.

“Kutubxonashunoslik, arxivshunoslik, kitobshunoslik: nazariyasi va tarixi” asarida E. Axunjanov 
kutubxonashunoslikning nazariy-metodologik asoslarini keng yoritadi. U axborot jarayonlarini tizimli yondashuv 
asosida ko‘rib chiqib, kutubxona tizimini ijtimoiy institut sifatida tavsiflaydi. Mazkur konsepsiya axborot-resurs 
markazlarining ta’lim sifati shakllanishidagi funksional rolini aniqlashda muhim metodologik poydevor vazifasini 
bajaradi.

Zamonaviy bosqichda kutubxona tizimining innovatsion transformatsiyasi alohida e’tibor markazida 
turadi. Ta’lim sifatini oshirishda innovatsion kutubxonalarning ahamiyati metodik qo‘llanmasida innovatsion 
kutubxonalar ta’lim sifati ko‘rsatkichlarini oshirishning samarali instrumenti sifatida talqin qilinadi. 
Mualliflar raqamli resurslar, elektron kataloglar, masofaviy xizmatlar va axborot madaniyatini shakllantirish 
mexanizmlarining ta’lim samaradorligiga ta’sirini asoslab beradi. Bu yondashuv axborot-resurs markazlarini 
zamonaviy oliy ta’lim infratuzilmasining ajralmas elementi sifatida ko‘rsatadi.

“Kutubxonachilikning taraqqiyot bosqichlari” maqolasida G.E. Nurqulova kutubxonachilik tizimining tarixiy 
va zamonaviy bosqichlarini tahlil qilib, raqamlashtirish jarayonlarining soha rivojiga ta’sirini yoritadi. Muallif 
zamonaviy axborot-kommunikatsiya texnologiyalarining joriy etilishi xizmatlar sifatini oshirish bilan bir qatorda 
foydalanuvchilarning axborotga bo‘lgan ehtiyojini tezkor va samarali qondirish imkonini berishini ta’kidlaydi. Bu 
holat oliy ta’lim muassasalarida bilim sifati va ilmiy tadqiqotlar samaradorligi oshishiga xizmat qiladi.

Xalqaro ilmiy adabiyotlarda ham akademik kutubxonalar va ta’lim sifati o‘rtasidagi bog‘liqlik keng 
o‘rganilgan. Masalan, International Federation of Library Associations and Institutions tomonidan ishlab 
chiqilgan kutubxona xizmatlari standartlarida akademik kutubxonalar ta’lim va tadqiqot faoliyatining strategik 
hamkori sifatida e’tirof etiladi. Shuningdek, Association of College & Research Libraries tomonidan qabul 
qilingan “Information Literacy Competency Standards for Higher Education” hujjatida axborot savodxonligi 
ta’lim sifatining muhim ko‘rsatkichi sifatida belgilangan.

UNESCO hamda OECD hisobotlarida bilimlar iqtisodiyoti sharoitida axborot infratuzilmasining rivojlanishi 
inson kapitalini shakllantirishning asosiy omillaridan biri sifatida ko‘rsatiladi. Akademik kutubxonalar va axborot-
resurs markazlari aynan shu infratuzilmaning muhim tarkibiy qismi bo‘lib, ular talabalarning tadqiqotchilik 
kompetensiyalarini rivojlantirish, mustaqil ta’lim ko‘nikmalarini shakllantirish hamda ilmiy axborotdan samarali 
foydalanish darajasini oshirish orqali oliy ta’lim sifati ko‘rsatkichlariga bevosita ta’sir ko‘rsatadi.

Umuman olganda, milliy va xalqaro tadqiqotlar tahlili shuni ko‘rsatadiki, axborot-resurs markazlari faoliyati 
ta’lim jarayonining mazmuniy, tashkiliy va metodik jihatlari bilan uzviy bog‘liq. Biroq mavjud adabiyotlarda 
ko‘proq nazariy va tarixiy masalalarga e’tibor qaratilgan bo‘lib, axborot-resurs markazlari faoliyati va oliy ta’lim 
sifati ko‘rsatkichlari o‘rtasidagi aniq empirik bog‘liqlikni kompleks baholash masalasi yetarli darajada tadqiq 
etilmagan. Mazkur holat ushbu yo‘nalishda chuqurroq ilmiy izlanishlar olib borish zaruratini asoslaydi.

T A D Q I Q O T  M E T O D O L O G I YA S I
Ushbu maqolada nazariy va taqqoslovchi tahlil, normativ hujjatlarni o‘rganish hamda empirik misollar 

metodlari qo‘llanildi.

T A H L I L  V A  N A T I J A L A R
Axborot-resurs markazlarining ta’lim jarayonidagi asosiy vazifalari ularning oliy ta’lim sifati ko‘rsatkichlariga 

bevosita va bilvosita ta’siri orqali namoyon bo‘ladi. ARMlar tomonidan bajariladigan funksiyalar ta’lim jarayonining 
resurs bilan ta’minlanganligi, jarayonning samaradorligi hamda yakuniy natijalarning sifat darajasini belgilovchi 
muhim omil hisoblanadi [1]. Shu bois ARM faoliyatini ta’lim sifati ko‘rsatkichlari bilan uzviy bog‘liq holda tahlil 
qilish oliy ta’lim sifatini oshirish mexanizmlarini ilmiy asoslash imkonini beradi (1-jadval).

1-jadval. Axborot-resurs markazlari faoliyati va oliy ta’lim sifati ko‘rsatkichlari o‘rtasidagi bog‘liqlik1

ARM faoliyati (vazifalari) Amalga oshirish natijalari Oliy ta’lim sifati ko‘rsatkichlari
O‘quv va ilmiy adabiyotlar bilan 
ta’minlash

Fan dasturlariga mos, dolzarb 
resurslar shakllantiriladi

Ta’lim mazmunining yangiligi va 
dolzarbligi

Elektron resurslar va ma’lumotlar 
bazalariga kirishni ta’minlash

Axborotdan foydalanish imkoniyatlari 
kengayadi

Mustaqil ta’lim ulushi va o‘zlashtirish 
darajasi

Talabalarning mustaqil ta’limini qo‘llab-
quvvatlash

Individual ta’lim trayektoriyalari 
shakllanadi

Talabaning mustaqil ishlash 
kompetensiyasi

Axborot savodxonligi bo‘yicha trening 
va maslahatlar

Axborot bilan ishlash ko‘nikmalari 
rivojlanadi

Raqamli va axborot 
kompetensiyalari

Ilmiy-tadqiqot faoliyatini axborot 
jihatdan ta’minlash

Ilmiy izlanishlar sifati va faolligi 
oshadi

Ilmiy faoliyat natijalari va nashrlar 
sifati

Professor-o‘qituvchilar faoliyatini 
qo‘llab-quvvatlash

O‘quv mashg‘ulotlari sifati 
yaxshilanadi Pedagogik jarayon samaradorligi

Ta’lim resurslariga teng kirish 
imkoniyatini yaratish Ijtimoiy tafovutlar kamayadi Ta’lim sifati va ijtimoiy adolat

Raqamli ta’lim muhitiga integratsiya Masofaviy va aralash ta’lim 
rivojlanadi

Ta’lim jarayonining 
moslashuvchanligi

Axborot-resurs markazlari faoliyati oliy ta’lim sifati ko‘rsatkichlarining deyarli barcha asosiy guruhlari — 
resurs, jarayon va natija ko‘rsatkichlariga ta’sir ko‘rsatadi. ARMlarning vazifalari samarali amalga oshirilgan 
sari ta’lim jarayonining mazmuni boyiydi, talabalarning kompetensiyalari rivojlanadi hamda oliy ta’lim 
muassasasining umumiy sifat darajasi oshadi. Shu jihatdan, axborot-resurs markazlari oliy ta’lim sifati 
boshqaruvining muhim institutsional mexanizmi sifatida qaralishi lozim (1-rasm) [4].

1-rasm. Axborot-resurs markazlari faoliyati va oliy ta’lim sifati ko‘rsatkichlari o‘rtasidagi bog‘liqligi2

1	 Muallif ishlanmasi
2	 Muallif ishlanmasi

Yuqoridagi grafik asosida axborot-resurs markazlari faoliyatining oliy ta’lim sifati shakllanishidagi o‘rni 
tizimli ravishda aks ettiriladi. ARMlar tomonidan amalga oshiriladigan vazifalar ta’lim jarayonining mazmuni va 
tashkil etilishiga bevosita ta’sir ko‘rsatib, yakuniy natijada oliy ta’lim sifati ko‘rsatkichlarining oshishiga xizmat 
qiladi. Ushbu bog‘liqlik ARMlarni oliy ta’lim sifatini boshqarishning strategik institutsional mexanizmi sifatida 
qarash imkonini beradi.

Zamonaviy oliy ta’lim tizimida ta’lim sifati ko‘rsatkichlarining barqaror o‘sishi ta’lim jarayonining barcha 
tarkibiy qismlari o‘rtasidagi uzviy bog‘liqlikni ta’minlashni talab etadi. Ushbu tarkibiy qismlar orasida axborot-
resurs markazlari alohida o‘rin egallab, ular ta’lim sifati shakllanishining axborotiy, pedagogik va ijtimoiy 
asoslarini birlashtiruvchi muhim institut sifatida namoyon bo‘lmoqda. Ta’lim sifati va ARM faoliyati o‘rtasidagi 
bog‘liqlik tasodifiy emas, balki ta’lim jarayonining mazmuni va natijalari bilan bevosita bog‘liq bo‘lgan qonuniy 
jarayondir [3].

Avvalo, axborot-resurs markazlari ta’lim sifati ko‘rsatkichlarining resurs bilan ta’minlanganlik jihatini 
belgilaydi. O‘quv va ilmiy adabiyotlarning yetarliligi, ularning dolzarbligi va zamonaviyligi ta’lim mazmunining 
sifatiga bevosita ta’sir ko‘rsatadi. Agar ARM fondlari fan dasturlari va ta’lim standartlariga mos shakllantirilgan 
bo‘lsa, o‘quv jarayonida bilimlarning chuqurligi va tizimliligi ta’minlanadi. Shu jihatdan, ARMlar ta’lim sifatining 
boshlang‘ich va tayanch omili sifatida namoyon bo‘ladi.

Axborot-resurs markazlarining ta’lim sifati bilan uzviy bog‘liqligi ta’lim jarayonining tashkil etilishida ham 
yaqqol namoyon bo‘ladi. Mustaqil ta’lim ulushining oshishi, kredit-modul tizimining joriy etilishi hamda masofaviy 
ta’lim shakllarining kengayishi talabalarning axborot resurslariga doimiy va qulay kirishini talab etadi. Ushbu 
ehtiyojni ta’minlash orqali ARMlar ta’lim jarayonining uzluksizligi va moslashuvchanligini oshiradi. Natijada 
ta’lim jarayonining samaradorligi va talabalarning o‘quv faolligi sezilarli darajada kuchayadi.

Ta’lim sifati va ARM faoliyati o‘rtasidagi bog‘liqlik talabalarning kompetensiyalarini shakllantirish jarayonida 
ayniqsa yaqqol ko‘rinadi. Zamonaviy oliy ta’limda bilimdan ko‘ra kompetensiya ustuvor ahamiyat kasb etar 
ekan, axborotni izlash, tahlil qilish, tanqidiy baholash va undan samarali foydalanish qobiliyatlari ta’lim sifati 
mezonlarining muhim tarkibiy qismiga aylanmoqda. Axborot-resurs markazlari ushbu kompetensiyalarni 
rivojlantirish orqali ta’lim sifati natijalariga bevosita ta’sir ko‘rsatadi.

Shuningdek, axborot-resurs markazlari ta’lim sifatining ijtimoiy jihatlari bilan ham uzviy bog‘liqdir. Ta’lim 
resurslariga teng va adolatli kirish imkoniyatining yaratilishi talabalar o‘rtasidagi bilim olish sharoitlaridagi 
tafovutlarni kamaytiradi. Bu esa ta’lim sifati ko‘rsatkichlarining ijtimoiy adolat, inklyuzivlik va barqarorlik 
mezonlari bilan uyg‘unlashuviga xizmat qiladi. Shu ma’noda ARMlar oliy ta’lim sifatining nafaqat pedagogik, 
balki ijtimoiy mohiyatini ham amalga oshiruvchi institut sifatida qaraladi.

Ilmiy-tadqiqot faoliyati bilan bog‘liq jihatlarda ham ARMlarning ta’lim sifati bilan aloqasi muhim ahamiyat 
kasb etadi. Ilmiy manbalar, ma’lumotlar bazalari va elektron jurnallardan foydalanish imkoniyatlari talabalar 
hamda professor-o‘qituvchilarning ilmiy faolligini oshiradi, bu esa ta’lim jarayonining ilmiylik darajasini 
kuchaytiradi. Natijada ta’lim sifati ilmiy asoslanganlik va innovatsionlik mezonlari orqali boyiydi.

Fikrimizcha, axborot-resurs markazlarining ta’lim sifati bilan uzviy bog‘liqligi resurs ta’minoti, ta’lim 
jarayonining tashkil etilishi, kompetensiyalar shakllanishi hamda ijtimoiy adolatni ta’minlash orqali namoyon 
bo‘ladi. Ushbu bog‘liqlik ARMlarni oliy ta’lim sifati boshqaruvining strategik tarkibiy qismi sifatida qarashga asos 
bo‘lib, keyingi boblarda ularning faoliyatini takomillashtirish va samaradorligini oshirishga qaratilgan amaliy 
mexanizmlarni ishlab chiqish uchun mustahkam ilmiy asos yaratadi.

Axborot-resurs markazlarining oliy ta’lim sifati bilan uzviy bog‘liqligi ularning faoliyati samaradorligini 
aniq va o‘lchab bo‘ladigan ko‘rsatkichlar asosida baholash zaruratini yuzaga keltiradi [5]. ARM faoliyati 
samaradorligini baholash nafaqat ichki boshqaruv qarorlarini qabul qilish, balki ta’lim sifati ko‘rsatkichlarini 
yaxshilashga qaratilgan strategik choralarni belgilashda ham muhim ahamiyat kasb etadi. Shu bois zamonaviy 
oliy ta’lim tizimida ARM samaradorligini baholash kompleks, ko‘p darajali va natijaga yo‘naltirilgan yondashuv 
asosida amalga oshirilishi lozim.

Ilmiy tadqiqotlarda axborot-resurs markazlari faoliyati samaradorligi odatda resurs, jarayon va natija 
ko‘rsatkichlari majmui orqali baholanadi. Bunday yondashuv ARM faoliyatining barcha asosiy yo‘nalishlarini 
qamrab olish, ularning ta’lim jarayoniga ta’sirini tizimli ravishda aniqlash imkonini beradi. Ayniqsa, raqamli 
ta’lim muhitiga integratsiyalashuv sharoitida ARM samaradorligini faqat fond hajmi bilan emas, balki xizmatlar 
sifati, foydalanish darajasi va ta’lim natijalariga qo‘shgan hissasi bilan baholash dolzarb hisoblanadi.

ARM faoliyati samaradorligini baholashda muhim ahamiyatga ega bo‘lgan ko‘rsatkichlar qatoriga 
axborot resurslari bilan ta’minlanganlik darajasi, ulardan foydalanish intensivligi, foydalanuvchilar qoniqish 
darajasi hamda ta’lim sifati natijalariga ta’sir etuvchi omillar kiradi. Ushbu ko‘rsatkichlar orqali axborot-resurs 
markazlarining oliy ta’lim tizimidagi real o‘rni va samaradorligi aniqlanadi.

Quyidagi jadvalda ARM faoliyati samaradorligini baholashning asosiy ko‘rsatkichlari tizimli ravishda 
keltiriladi (2-jadval).

2-jadval. Axborot-resurs markazlari faoliyati samaradorligini baholash ko‘rsatkichlari3

Ko‘rsatkichlar guruhi Baholash mezonlari O‘lchov shakli Ta’lim sifati bilan 
bog‘liqligi

Resurs ko‘rsatkichlari O‘quv va ilmiy adabiyotlar 
yetarliligi

Kitob yoki elektron resurslar 
soni

Ta’lim mazmunining 
dolzarbligi

Raqamli resurslar Elektron bazalar va 
platformalar ulushi % yoki son Mustaqil ta’lim imkoniyatlari

Foydalanish faolligi ARM xizmatlaridan 
foydalanish darajasi Tashriflar soni Talabalar faolligi

Xizmatlar sifati Axborot xizmatlarining 
tezkorligi So‘rov bajarilish vaqti Ta’lim jarayonining 

uzluksizligi
Axborot savodxonligi Trening va seminarlar soni Tadbirlar soni Kompetensiyalar rivoji

Foydalanuvchilar qoniqishi Talaba va o‘qituvchilar bahosi So‘rovnoma natijalari Ta’lim muhiti sifati

Ilmiy faoliyatni qo‘llab-
quvvatlash

Ilmiy resurslardan 
foydalanish Yuklab olishlar soni Ilmiy natijadorlik

Ijtimoiy ko‘rsatkichlar Teng kirish imkoniyati Foydalanuvchilar ulushi Ijtimoiy adolat

Natijaviylik ARM xizmatlarining ta’lim 
natijalariga ta’siri Reyting, baholar Oliy ta’lim sifati

Bizning fikrimizcha, Axborot-resurs markazlari faoliyati samaradorligi ko‘rsatkichlari oliy ta’lim sifati 
ko‘rsatkichlari bilan bevosita bog‘liq bo‘lib, ARM xizmatlarining rivojlanishi ta’lim mazmuni, jarayon va 
natijalarning yaxshilanishiga xizmat qiladi. ARM faoliyatini ushbu ko‘rsatkichlar asosida baholash oliy ta’lim 
muassasalarida ta’lim sifatini boshqarishning ilmiy asoslangan mexanizmini shakllantirish imkonini beradi.

X U L O S A  V A  T A K L I F L A R
Tadqiqotlarimiz natijasida Axborot-resurs markazlarining zamonaviy oliy ta’lim tizimidagi o‘rni va ahamiyati 

tubdan o‘zgargani ko‘rsatildi. ARMlar an’anaviy kutubxona modelidan chiqib, ta’lim jarayonining axborotiy, 
pedagogik va ijtimoiy tarkibiy qismlarini birlashtiruvchi kompleks institut sifatida shakllanmoqda. Ularning 
rivojlanish bosqichlari va hozirgi tendensiyalari oliy ta’lim sifatiga qo‘yilayotgan talablarning ortib borishi bilan 
uzviy bog‘liq ekanligi ilmiy jihatdan asoslandi.

Tadqiqotlarimiz natijalari shuni ko‘rsatadiki, Axborot-resurs markazlarining ta’lim jarayonidagi asosiy 
vazifalari o‘quv va ilmiy axborot bilan ta’minlash, mustaqil ta’limni qo‘llab-quvvatlash, axborot savodxonligi 
va raqamli kompetensiyalarni shakllantirish hamda ilmiy-tadqiqot faoliyatini axborot jihatdan ta’minlash orqali 
namoyon bo‘ladi. Ushbu vazifalarning samarali bajarilishi ta’lim jarayonining mazmuni va tashkil etilishiga 
bevosita ta’sir ko‘rsatib, oliy ta’lim sifati ko‘rsatkichlarining yaxshilanishiga xizmat qiladi.

Shuningdek, ARM faoliyati va oliy ta’lim sifati ko‘rsatkichlari o‘rtasidagi uzviy bog‘liqlik resurs ta’minoti, 
ta’lim jarayonining samaradorligi, talabalarning kompetensiyalari va ijtimoiy adolat mezonlari orqali namoyon 
bo‘lishi aniqlandi. ARMlar ta’lim resurslariga teng va qulay kirish imkoniyatini yaratish orqali ta’lim sifati bilan bir 
qatorda uning ijtimoiy mohiyatini ham amalga oshirishga xizmat qilmoqda. Bu holat Axborot-resurs markazlarini 
oliy ta’lim sifatini boshqarishning muhim institutsional mexanizmi sifatida qarash zarurligini ko‘rsatadi.

